
Təbii  landşaftların  məskunlaşma  və  təsərrüfatda  isfadəsinin  coğrafiyası

Yer planetinin inkişaf tarixində ən böyük hadisə yer üzərində insanın yaranışıdır. Orta və son paleolit dövründə (100 min əvvəl) ilk ictimai-iqtisadi formasiya - ilk ictima quruluş meydana gəldi.İnsan təbiətin bir hissəsi olduğu üçün ondan asılıdır. Təbii qanunauyğunluqlar ictimai quruluşla hesablaşmayır. Təbiət qanunlarını insan nə məhv edə bilər nə də dəyişə bilər, yalnız onlardan istifadə etməyi, o qanunları yaxşı və pis istiqamətə yönəltməyi bacarar.Müasir dövrdə insan 2 qarşılıqlı əlaqəli mühitdə mövcuddur: təbii (coğrafi) və  süni (texnogen). İnsanı əhatə edən, onun həyat və fəaliyyəti ilə sıx təmasda olan təbiətin hissəsinə (yerin dərinliyi, yerüstü və yeraltı sular, hava məkanı, torpaq, bitkilər, heyvanlar) coğrafi mühit deyilir. Coğrafi mühitin bütün təbii elementləri və onun landşaftları insan tərəfindən dəyişilməsinə baxmayaraq həmişə özüinkişaf xüsusiyyətini saxlayır. Coğrafi mühitin texnogen elementləri haqqında (zavod, yol və s.) bunu demək olmaz, çünki bu elementləri yaxşı vəziyyətdə saxlamasalar, dağılar. 
Coğrafi mühit cəmiyyətin inkişafının daimi və vacib şərtlərindəndir, onun maddi bazasıdır. Təbiətin insanın təsərrüfat fəaliyyətinə təsirini nəzərə almaq lazımdır. Ərazinin kənd təsərrüfatı üçün mənimsənilməsində təbii-ərazi xüsusiyyətlərinə və landşaft fərqlərinə xüsusi fikir verilməlidir. Bununla yanaşı insan özü də coğrafi mühitə aktiv təsir edir və bu təsir cəmiyyətin quruluşundan, onun iqtisadi inkişafından asılıdır. 
Landşaft ( land- ərazi,torpaq; şaft- rabitə, əlaqə ) coğrafi təbəqənin eynicinsli sahəsidir.geoloji və tarixi dövr ərzində insanların müdaxiləsi olmayan təbii proseslərlə bağlı formalaşan landşaftlar təbii landşaft adlanır.İnsanların fəaliyyəti nəticəsində formalaşan və dəyişən landşaftlar isə antropogen landşaft adlanır.
   Təbii ehtiyatlardan rasional istifadə etmək çox mürəkkəb elmi-təsərrüfat problemdir ki, bunu bütün istehsal qüvvələrinin  və cəmiyyətin vasitələrinin rasional istifadəsi kimi başa düşməliyik. Təbii ehtiyatlarla ölkələrin təminatı haqqında proqnoz çox böyük əhəmiyyət kəsb edir. Təbii resursların növləri haqqında elmi biliklərin toplusu - təbii kadastr və onun iqtisadi qiymətləndirilməsi müasir dövrdə təbii bolluqdan istifadənin optimal yolunun təyin olunmasına, bu istifadənin gətirib çıxaracağı dəyişikliklərin öyrənilməsinə, həmçinin uzun müddətli proqnozların tərtib edilməsinə imkan verir. Uzun müddətli təbii- iqtisadi proqnozlaşdırma təsərrüfatın perspektiv inkişaf planının elmi əsasını hazırlamağa xidmət edir. 
Torpaq ehtiyatları istehsalın əsas vasitəsi kimi	Torpaq ehtiyatları - elə torpaqlara deyilir ki, onlar təsərrüfatda istifadə olunur və ya oluna bilər. Onlar insan fəaliyyətinin bütün sferalarında işlədilir, kənd təsərrüfatında isə lap fəal istifadə olunur, bazis kimi əmək predmeti və istehsal vasitəsi rolunu oynayır. Torpaq - təbiətin məhsuludur, təbii-tarixi faktor kimi insansız formalaşmışdır, təbiətin insanlara hədiyyəsidir. İstehsal fəaliyyəti nəticəsində torpaq istehsal vasitəsinə çevrilir. 
Təbii məhsuldarlıq uzun müddətli torpaqyaratma prosesinin nəticəsində yaranaraq torpağın iqtisadi məhsuldarlığının əsasını təşkil edir. İnsan fəaliyyəti nəticəsində təbii potensial məhsuldarlıq iqtisadi (effektiv, həqiqi) məhsuldarlığa çevrilir ki, bu da cəmiyyətin istehsal qüvvələrinin inkişaf səviyyəsindən asılıdır. İqtisadi məhsuldarlığın konkret ifadəsi kənd təsərrüfatı bitkilərinin məhsulu hesab olunur. 
Spesifik xüsusiyyətlərinə görə, istehsal vasitəsi kimi, torpaq heç bir digər istehsal vasitəsi ilə dəyişdirilə bilməz. Torpağın istifadəsinin xarakteri bir çox təbii - iqtisadi faktorlarla şərtlənir. Burada təbii-iqtisadi şəraitin qeydiyyata alınması vacib əhəmiyyət kəsb edir, bunlarlda torpaq əkinləri sistemi, təsərrüfatın ixtisaslaşdırılması, aqrotexnika, əkin sahələrinin strukturu, meliorasiya və s. ciddi əlaqələndirilməlidir. Təbii faktorlara iqtisadi faktorlardan ayrı baxmaq olmaz. 
İnsanın təbii mühitlə əlaqəsi. İnsanın təbii mühitlə qaşılıqlı əlaqəsi 2 aspektdə baxılmalıdır. 1-ci - insanlar üçün yararsız proseslərin aradan qaldırılması (eroziya, deflyasiya). 2-ci - təbii ehtiyatlardan birbaşa istifadə və insanın təbiətə mənfi təsiridir. Son illər təbii ehtiyyatlardan effektiv istifadə etmənin səviyyəsinin qaldırılması və resursların bərpası üzrə geniş miqyaslı və müxtəlif tədbirlər kompleksi aparılır: (meliorasiya, flora və faunanın bollaşdırılması, istehsal proseslərinin rasional təşkili və s). 
Cəmiyyətlə ətraf mühitin qarşılıqlı əlaqəsinin problemində «cəmiyyət-təbiət» sisteminin əsas komponenti əhalidir. Əhalinin yer üzərində qeyri-bərabər yerləşməsi onun təbiətə təsirini də müxtəlif edir. Məskunlaşmanın ümumi mürəkkəb problemlərinə onun inkişaf tempi, yaşayış məkanı, ərzaq, su, xammal və enerji resursları aiddir. Bir nəfər insanın müasir dövrdə yaşamağı üçün 1,5-2 ha torpaq sahəsi tələb olunur ki, burada bütün həyati tələblər nəzərə alınmalıdır. Bütün yararlı torpaqlar quru hissəsinin 55%-ni təşkil edir və praktiki olaraq istifadə olunur. Rezerv torpaqlara səhralar, batıqlıqlar, antropogen boşluqlar, meşə tundra, şərt yamaclar aiddir ki, onları mənimsəmək böyük vəsaitlər tələb edir. Ərazi resurslarının (həyati məkan) həllinin ən düzgün yolu əmək məhsuldarlığının yüksəldilməsi və torpaq ehtiyatlarından rasional istifadədir.
Bəşəriyyətin ən vacib mürəkkəb problemi ərzaq problemidir. Yerin təbii bioloji resursları indiki əhalini perspektivdə də yedizdirməyə qabildir. BMT ekspertlərinin məlumatlarına görə planetimizdə əkinəyararlı torpaq ehtiyatlarının böyük miqdarı vardır. Lakin torpaq sahələrini sonsuzluğa qədər artırmaq mümkün deyil. 
Buna görə ərzaq bazasının genişləndirilməsini kənd təsərrüfatının intensifikasiyasında axtarmaq lazımdır. Əhalinin yerləşdirilməsinin əsas probleminin həlli ilk növbədə insan-landşaftlar sisteminin optimal qarşılıqlı münasibətlərinin qurulmasıdır. 
Yaşadığımız ölkənin əlverişli təbii-coğrafi mühiti hələ qədim zamanlardan insanların burada məskən salmasına şərait yaratmışdır. Antik dövrün tarixçiləri Herodot, Polibi, Strabon, Klavdi Ptolemey və başqaları öz əsərlərində Azərbaycanın coğrafi mövqeyi, sərhədləri, çayları, yaşayış məntəqələri, burada məskunlaşmış tayfalar, Xəzər dənizi, onun heç bir dənizlə əlaqəsi olmaması və s. haqqında maraqlı məlumatlar vermişlər. Venesiyalı F.Mauronun dünya xəritəsində (1459), Əlşərifin (1601), alman alimi və səyyahı A.Olearinin (1647) xəritələrində, həmçinin I Pyotrun tapşırığı ilə (1720) tərtib olunmuş və 1723-cü ildə nəşr edilmiş “Şərqi Zaqafqaziya və Xəzər dənizi” xəritəsində Azərbaycanın yaşayış məntəqələri, gölləri, çayları və s. göstərilmişdir. Azərbaycan coğrafiyaşünası Əbdürrəşid Bakuvi Azərbaycanın iqlimi, Bakının təbiəti və burada neft çıxarılması, Hacı Zeynalabdin Şirvani və Abbasqulu ağa Bakıxanov da əsərlərində Azərbaycanın coğrafiyası haqqında yazmışlar. Azərbaycan ərazisinin öyrənilməsində həmçinin V.Abix, I.Fiqurovski, A.Zaxarov və başqalarının xidməti olmuşdur. Azərbaycan Respublikasının ərazisinin kompleks tədqiqinə isə Sovet hakimiyyəti illərində başlanmış, müxtəlif miqyaslı xəritələr tərtib edilmiş, samballı coğrafi atlaslar yaradılmışdır. Azərbaycan ərazisinin 60%-ə qədərini dağlıq ərazilər tutur. Respublikanın əsas geomorfoloji vahidləri olan Böyük Qafqaz, Kiçik Qafqaz (Qarabağ yaylası ilə birlikdə) və Talış dağları Kür Araz ovalığını şimaldan, qərbdən və cənub-şərqdən əhatə edir. Naxçıvan Muxtar Respublikası Araz çayının orta axımı və onu əhatə edən Zəngəzur və Dərələyəz sıra dağlarının hüdudlarında yerləşir. Azərbaycanın iqliminə ölkənin coğrafi mövqeyi, relyefi və Xəzər dənizi əsaslı təsir göstərir. Burada yarımsəhra və quru çöl, subtropik, mülayim və soyuq iqlimə rast gəlinir. Yer kürəsindəki 11 iqlim tipindən (V.V.Keppenə görə) 8-nin burada olduğu müəyyən edilmişdir. Quru subtropik iqlim Kür-Araz ovalığı və Abşeron üçün xarakterikdir. Rütubətli subtropik iqlim yalnız Talış dağlarının cənubunda müşahidə edilir, dağətəyi ərazilər və Lənkəran ovalığı üçün səciyyəvidir. Mülayim iqlim Böyük və Kiçik Qafqazın əsasən meşələrlə örtülü yamaclarında müşahidə olunaraq, quru, mülayim-isti quru, mülayim-isti rütubətli və mülayim soyuq iqlimlərə ayrılır. Soyuq iqlim yüksək dağ silsilələrində, Böyük və Kiçik Qafqazın zirvələrində, alp və subalp çəmənlikləri qurşağında müşahidə edilir. Ərazinin təbii sərvətləri Azərbaycan, eyni zamanda, əlverişli təbii şəraitə və zəngin təbii ehtiyatları olan ölkədir. Ölkənin əsas relyef formaları qarlı zirvəli, yüksək dağlar, məhsuldar torpaqlı dağətəyi zonalar, geniş düzənliklər, okean səviyyəsindən aşağı ovalıqlardır. Belə mürəkkəb relyef quruluşu təbii şəraitin - iqlimin, torpaq-bitki örtüyünün, su ehtiyatlarının müxtəlifliyinə səbəb olmuşdur. Bu isə öz növbəsində əhalinin və təsərrüfat sahələrinin ərazi üzrə qeyri-bərabər yerləşməsinə, istehsalın  müxtəlif  növlər üzrə  ixtisaslaşmasına gətirib çıxarmışdır. Insanların həyat və təsərrüfat fəaliyyətində istifadə etdiyi təbii sərvət və ya resurslara günəş, geotermal, külək, nüvə enerjiləri, iqlim, qabarma - çəkilmə, dəniz cərəyanları və bütün faydalı qazıntılar - torpaq, bioloji ehtiyatlar, su enerjisi daxildir. Azərbaycan müxtəlif növ təbii ehtiyatlarla zəngin olsa da, hazırda bu ehtiyatların ən mühümü neft-qaz sayılır. Respublika ərazisinin 70 faizində neft-qaz ehtiyatları var. Xəzərin şelfi, Abşeron yarımadası, Qobustan, Cənub-Şərqi Şirvan neft-qazla daha zəngindir. Italyan səyyahı Marko Polo (XIII-XIV əsrlər) Bakı neftinin yaxın Şərq ölkələrinə aparılması, alman diplomatı və səyyahı Adam Oleari (XVII əsr) Bakıdakı neft quyuları, türk səyyahı Evliya Çələbi (XVII əsr) neft mədənləri, neftin Irana, Orta Asiyaya, Türkiyəyə və Hindistana aparılması və neftin gətirdiyi illik gəlir haqqında məlumat vermişdir. Balaxanıdakı neft quyularından birində aşkar edilmiş daş üzərindəki yazıda quyunun (35 m dərinliyində) hələ 1594-cü ildə usta Allahyar Məmmədnur oğlu tərəfindən qazılıb istifadəyə verildiyi göstərilir. Alman səyyahı, həkim və təbiətşünası Engelbert Kempfer Isveç səfirliyinin katibi kimi 1683-cü ildə Abşeron yarımadasında Balaxanı, Binəqədi, Suraxanı yataqlarında olmuş, neftin Abşeron yarımadasından Irana, Orta Asiyaya və Şimali Qafqaza aparılmasını təsvir etmişdir. 1803-cü (1798) ildə Bakı sakini Qasımbəy Mənsurbəyov Bibiheybət yaxınlığında, dənizdə, sahildən 18 m və 30 m aralı iki neft quyusu qazdırmışdır. 1994-cü ildə dünyanın nəhəng neft-qaz şirkətləri ilə bağlanan “Əsrin müqaviləsi” çərçivəsində bu gün Azərbaycan nefti Bakı-Tbilisi-Ceyhan marşrutu ilə ən böyük ölkələrə ixrac olunur. Ölkəmizin qərb bölgələri əsasən filiz ehtiyatları ilə zəngindir. Qafqaz regionunda ən mühüm Daşkəsən dəmir filizi yatağı, ehtiyatlarına görə dünyada Çindən sonra 2-ci yeri tutan Zəylik alunit yatağı, Gədəbəyin mis ehtiyatları, Naxçıvan, Balakən, Ağdərə polimetal yataqları, Kəlbəcər, Naxçıvan, Daşkəsən, Gədəbəy qızıl yataqları və digər əlvan metallar respublikada həm qara, həm də əlvan metallurgiyanı inkişaf etdirməyə imkan vermişdir. Bir çox rayonlarımızda geniş yayılan müxtəlif növ qeyri filizlərdən əhəngdaşı, gips, çınqıl, mərmər, travertin, gil, qum və s. qeyd edilə bilər. Azərbaycanda çoxlu sayda mineral sular mövcuddur: Naxçıvanda - Sirab, Badamlı, Darıdağ, Vayxır; Kəlbəcərdə - Istisu; Şuşada - Turşsu və Şirlan; Dəvəçidə - Qalaaltı və s.Respublikada zəngin aqroiqlim ehtiyatları var ki, düzən ərazilərdə ildə 2 dəfə məhsul yığmağa, pambıq, zeytun, çay, sitrus meyvələri kimi istiyə tələbkar bitkilər yetişdirməyə imkan verir. Su və bitki ehtiyatları Abşeronda, Kür-Araz, Samur-Dəvəçi, Lənkəran ovalıqlarında, Qanıx-Əyriçay çökəkliyində fəal temperaturların 4.000’C-dən yüksək olması bitkiçiliyin inkişafına müsbət təsir göstərir. Kənd təsərrüfat məhsullarının keyfiyyəti artır, meyvələrdə şəkərin səviyyəsi qalxır. Azərbaycan su ehtiyatları ilə zəif təmin olunub. Su çatışmazlığı dağlıq ərazilərdə bir o qədər hiss edilməsə də, düzən ərazilərdə kifayət qədər problem yaradır. Su probleminin həlli müxtəlif yollarla həyata keçirilir. Bura sudan səmərəli istifadə, qapalı su dövriyyəsinə malik istehsala keçid, Xəzər suyunun şirinləşdirilməsi, yeraltı sulardan geniş istifadə, suvarma kanallarının təkmilləşdirilməsi və s. daxildir. Çaylarımızın hidroenerji ehtiyatı 37 mlrd. kvt. təşkil edir ki, bu da Qafqazda Gürcüstandan sonra 2-ci yerdir. Respublika ərazisinin cəmi 11 %-i meşələrlə örtülüb ki, bu da çox aşağı göstəricidir. Buna gərə də meşələrimizin sənaye əhəmiyyəti azdır, əsasən torpaq və su qoruyucu, əczaçılıq, sanitariya, rekreasiya əhəmiyyəti var. Meşələrin əksəriyyəti dağlıq ərazilərdir. Son illərdə meşələrin qorunması ilə bağlı görülən tədbirlər bütün növ ağacların, o cümlədən relikt və endemik bitkilərin bərpasına və artırılmasına imkan verir. Azərbaycanda bioloji ehtiyatların mühüm tərkib hissəsi sayılan rəngərəng heyvanat aləmi var. Bura Xəzərin, çaylarımızın, su anbarlarımızın balıq ehtiyatları, əsasən dağlıq ərazilərdə yayılan müxtəlif növ heyvanlar, düzən ərazilərdə yayılan sürünənlər (xüsusilə, çox qiymətli zəhəri olan Qafqaz gürzəsi), çoxlu sayda quşlar və s daxildir. Respublikamızda zəngin rekreasiya ehtiyatları da var. Bura həm təbii rekreasiya ehtiyatları (Böyük və Kiçik Qafqazda, Talış dağlarındakı dağ meşələri, Xəzər sahili narın qumlu çimərliklər, mineral bulaqlar), həm də mədəni-tarixi diqqətəlayıq obyektlər (Içərişəhər, Qobustanın qədim qaya rəsmləri, müxtəlif rayonlarımızdakı qalalar, arxeoloji abidələr və s.) daxildir. Bu ehtiyatlar turizmin inkişafına imkan yaradır.Abşerondakı göllərin müalicəvi palçıqları və suları, Naftalanın müalicəvi nefti, Naxçıvanın duz mağaraları respublikamızın balneoloji ehtiyatlarına aiddir.
                       
Azərbaycan ərazisində dağlıq relyef şəraitində geniş yayılmış sürüşmələr, uçqunlar, sellər və vaxtaşırı baş verən zəlzələlər yaşayış məntəqələrini dağıdır, təsərrüfata ciddi ziyan vurur və insan tələfatına səbəb olur. Azərbaycan ərazisi mezo-kaynozoyun çökmə, vulkanogen və intruziv süxurlarından yaranmışdır. Azərbaycan ərazisi Alp qırışıqlıq zonasına aid olub, tektonik cəhətdən olduqca fəaldır. Bu, özünü ilk növbədə güclü zəlzələlərdə (9 bal) büruzə verir. Azərbaycan ərazisi yeraltı faydalı qazıntılarla zəngindir. Bu torpaq ən qədim zamanlardan özünün faydalı qazıntıları ilə, ilk növbədə, nefti və qazı ilə şöhrət tapmışdır. Dəmir, maqnezium, titan (maqnetitli qumdaşı), xrom, mis, polimetallar, kobalt, mərgmüş, molibden, İslandiya şpatı, dağ bülluru, kvars, kükürd kolçedanı, kükürd, barit, alunit, andaluzit, bitum, daş duz və s. kimi filiz və qeyri-filiz faydalı qazıntılar bu torpağın sərvətidir.
Landşaft geniş yayılmış internasional termin olub, landşaftşünaslıq elminin əsas anlayışlarından biridir. O, mənşəyinə görə alman çözü olub, «yerin xarici görünüşü» və ya «məhəlin forması», «mənzərəsi» deməkdir. Bu mənada o ilk əfə XIX əsrin əvvəlində alman coğrafi ədəbiyyatında meydana gəlmişdir (1805-ci ildə A.Qommeyer tərəfindən işlədilmişdir). Həmin termin Rusiya coğrafiyasında təbii ərazi komplekslərinin sinonimi kimi L.S.Berqin, Q.F.Morozovun, V.H.Sukaçovun, A.A.Qriqoryevin və başqalarının əsərlərində öz əksini tapır. Ədəbiyyatda landşaft anlayışının bir sıra təyinatları mövcuddur. Rus alimləri arasında landşaftın ilk və nisbətən dəqiq təyinini, Rusiyanın düzənlik hissəsinin coğrafi (landşaft) zonalar üzrə təbii təsvirin L.S.Berq vermişdir. L.S.Berqə görə coğrafi landşaft «əşya və hadisələrin elə cəmi və qruplaşmasıdır ki, orada relyef, iqlim, su, torpaq – bitki örtüyü və heyvanat aləminin xüsusiyyətləri, insan fəaliyyətinin təsir dərəcəsi Yerin müəyyən zonası daxilində tipik olaraq təkrarlanan bütöv harmonik vahid kimi qovuşur»
       

Landşaftın «bütöv harmonik vahid» kimi qəbul olunması landşaftların inkişaf ideyasını inkar etmək deməkdir. Harmonika landşaft komponentləri arasındakı əksikliklərin mübarizəsini, daha doğrusu öz-özünə inkişaf ideyasını inkar edir. Əksikliklərin mübarizəsi isə dialektik materializmin əsas müddəası kimi inkişafın əsasını təşkil edir, əksikliklər olmadan inkişaf da ola bilməz. Landşaftın nisbətən tam təyinini N.A.Solnisev verir: «Landşaft genetik cəhətcə eyni cinsli təbii ərazi kompleksi olub, eyni geoloji özülə, bir tip relyefə,  eyni iqlimə malik olmaqla, yalnız həmin landşafta məxsus dinamik cəhətcə əlaqədə olan və məkan daxilində qanunauyğun olaraq təkrarlanan əsas və ikinci dərəcəli mərzlərin cəmindən təşkil olunur». Bu təyanatda landşaftın aşağıdakı əsas xüsusiyyətləri nəzərə alınmalıdır:
a)genetik cəhətcə bölünməz, tam olan həmin ərazinin mənşəinin ümumiliyi və sonrakı inkişafı, onun kifayət qədər böyük əraziyə (100 km2-lərlə) malik olmasına səbəb olur; 
 b)onun sərhəddi daxilində geoloji quruluş, relyef və iqlim nisbətən eyni cinsli olması ilə səciyyələnir ki, bu əlamətlər də öz növbəsində landşaftın bioloji komponentlər (torpaq, bitki, heyvanat aləmi və s.) sisteminin qanunauyğun yaranması üçün şəraitin əmələ gəlməsinə səbəb olur; 
v)hər bir landşaft digərindən özünün strukturuna, daha doğrusu onun struktur elementlərini təşkil edən daha kiçik təbii ərazi komplekslərinin (TƏK) cəminə görə fərqlənir. Axırıncı genetik və dinamik cəhətcə bir-birilə sıx bağlı olub, vahid təbii ərazi sistemini əmələ gətirir. N.A.Solnsev landşaftın təyinində ona tabe olan və onun daxildə yerləşən daha sadə təbii ərazi komplekslərinin birləşməsinə və tərkibinə əsaslanaraq «aşağıdan» «yuxarıya» prinsipini ön plana çəkir. Bununla bərabər landşaft kifayət qədər çoxlu təbii ərazi komplekslərindən biri kimi birləşərək coğrafi təbəqəni əmələ gətirir, daha doğrusu coğrafi təbəqə həmin landşaftlardan təşkil olunur. Elə ona görə də A.Q.İsaçenko landşaftın təyinində «yuxarıdan» «aşağıya» prinsipini əsas götürməyi təklif edir. N.A. Solnsevin tərifində göstərilir ki, landşaft qanunauyğun olaraq sadə təbii ərazi kompleksləri sistemindən təşkil olunmuş, daha doğrusu landşaft «aşağıdan» «yuxarıya» təyin edilir. Lakin onu da qeyd etmək lazımdır ki, landşaft öz növbəsində daha mürəkkəb təbii ərazi vahidinin bir hissəsi olub, ən nəhayət coğrafi təbəqənin ayrılmaz sahəsidir. Ona görə də landşaftın təyininə yalnız aşağıdan deyil, yuxarıdan da yanaşmaq olar. Buradan da görünür ki, bütün landşaftlara coğrafi təbəqənin inkişafı və differensiasiyasının nəticəsi kimi baxmaq lazımdır. Elə ona görə də A.Q.İsaçenko landşafta aşağıdakı tərifi verir: «Landşaft- landşaft vilayətinin, zonalarının və ümumiyyətlə hər hansı böyük regional vahidlərin xüsusi genetik hissəsi olub, zonal və azonal münasibətlərin eyni cinsliliyi və fərdi strukturlara, fərdi morfoloji quruluşa malik olması ilə səciyyələnir». bu təyinat əlbəttə əvvəlkilərin əksinə deyil, onları tamamlayır. S.V.Kalesnik coğrafi landşaft nədir sualına cavab verərkən qeyd edir ki, Yer səthinin inkişafı ilə əlaqədar olaraq coğrafi təbəqə daha da mürəkkəbləşmiş və təbii olaraq ən kiçik hissələrə bölünmüş, lakin bu hissəciklər ümumi landşaftla əlaqəni kəsməmiş və fərdi xüsusiyyətlər əldə etmişdir. Yer səthinin başqa sahələrindən keyfiyyətcə fərqlənən, təbii sərhədlərə malik olan və hər bir hissəsi vahid və qarşılıqlı əlaqəda olan geniş ərazi üçün hesab edilən və bütün xüsusiyyətlərinə görə coğrafi təbəqə ilə sıx əlaqədə olan predmet və hadisələr məcmuundan ibarət yer səthinin müəyən hissəsi coğrafi landşaftdır. Landşaftın mühafizəsinin izahlı lüğətində landşaft anlayışı aşağıdakı kimi təyin edilir: «Landşaft coğrafi təbəqənin nisbətən eyni cinsli sahəsi olub, öz inkişafı ilə fərqlənən, strukturuna görə başqa sahələrdən ayrılan, daha doğrusu cisim və hadisələrin qanunauyğun ahənginə, coğrafi təbəqə komponentləri arasındakı qarşılıqlı əlaqə və qarşılıqlı təsirin xarakterinə, ən kiçik ərazi vahidlərinin əlaqə xüsusiyyətlərilə seçilən sahədir. Landşaft coğrafi sistemin növlərindən biridir». Landşaftın fiziki-coğrafi vahidlər sistemində keçid mövqe tutur. Ədəbiyyat materiallarından məlumdur ki, fiziki-coğrafi differensiasiyanın aşağı və yuxarı pillələrinin təbii şəraitində əsaslı fərqlər mövcuddur. Regional komplekslərin və o cümlədən landşaftın ayrılmasının əsas səbəbi xarici və daxili amillərin münasibətilə, daha doğrusu günəş istiliyinin zonal paylanması və yer qabığının azonal differensiasiyası ilə  bağlıdır. Təbii komplekslərin morfoloji differensiasiyası, daha doğrusu sadə coğrafi komplekslərin əmələ gəlməsi daxili səbəblərin təsiri ilə, yəni landşaftın özünün və onun komponentlərinin qarşılıqlı təsirinin qanunauyğun inkişafı ilə bağlıdır. Bu prosesdə zonallıq və azonallıq yalnız ümumi fon yaradan şərait kimi, mürəkkəb coğrafi proseslərin məcmuunu inkişaf etdirmək, landşaftın daxili differensiasiyasını yaratmaqda müəyyən rol 
oynayır.
Landşaftı böyük regional komplekslərlə (zona, yarımzona və s.) müqayisə etdikdə onlar arasında keyfiyyət cəhətcə əsaslı fərqin olşduğunu çox asan görmək olur. Belə ki, yüksək ərəcəli fiziki-coğrafi rayonlaşma vahidlərindən heç biri landşaftın ən mühüm xüsusiyyətləri olan zonal və azonal əlamətlərə görə bölünməməzliyə malik olmur. Həmin vahidlərdən heç birinə özünün mürəkkəbliyi və genetik cəhətcə müxtəlifliyinə gör onlara fiziki-coğrafi şəraitin əsas etalonu 
kimi baxmaq mümkün deyil. Landşaft və onun morfoloji hissələri arasında əsaslı keyfiyyət fərqləri  mövcuddur. Bu fərqlər landşaftı ərazi cəhətcə fiziki-coğrafi tədqiqatların əsas obyekti hesab etməyə imkan verir. Landşaftın morfoloji hissələri həmişə sıx qarşılıqlı əlaqədə olub, bütöv sistemlər yaradır. Belə sistemlər daxilində müxtəlif fasiya və mərzlər axım prosesi və kimyəvi elementlərin miqrasiyasını, yerli hava kütlələrinin sirkulyasiyasını, orqanizmlərin yerləşmə prosesləri və vaxtaşırı miqrasiyasını bütöv şəklində birləşdirmək qabiliyyətinə malikdir. Onları zonal və azonal əmələ gəlmə şəraitinin və inkişaf tarixinin ümumiliyi də birləşdirir. Landşaftlar özləri də bir-birindən təcrid olunmuş deyil. Çünki təbiətin özündə ayrı düşmüş heç bir hadisə və proses yoxdur. Lakin landşaftlar arasındakı əlaqə bir qədər məhdud və əsasən dolayı xarakterə malikdir. Məsələn, dağlıq ölkələrd belə əlaqə dağ-dərə küləkləri, daha doğrusu atmosfer sirkulyasiyası vasitəsilə, su buxarın kondensasiyası yolu ilə həyata keçirilir. Landşaft komplekslərinin əmələ gəlməsi üçün qonşu komplekslərlə qarşılıqlı əlaqə elementar landşaft vahidlərində (mərz və fasiyada) olduğu kimi çox böyük təyinedici əhəmiyyətə malik deyildir.  V.B.Soçava və B.M.Çetırkin göstərirlər ki, landşaft- elə təbii ərazi kompleksidir ki, orada təsərrüfat vahid istiqamətdə inkişaf edə bilər. Ərazinin təsərrüfat cəhətcə mənimsənilmə profilini müəyyən edərkən mərz və fasiya vahidlərilə kifayətlənmək olmaz, çünki həmin vahidlər təsərrüfatın hər hansı sahəsini inkişaf etdirmək üçün yerli təbii şərait barədə tam təsəvvür vermir. Belə təsəvvürü yalnız landşafta bütövlükdə baxdıqda almaq mümkündür. Landşaftlar daxilində müxtəlif təbii sahələrin əlaqəsi təsərrüfatın hər hansı sahəsinin (xüsusilə kənd təsərrüfatının) inkişafı üçün şərait yaradır. Landşaftın tərkib hissələrinin vahidliyi və qonşuluq əlaqəsi təsərrüfat və meliorativ tədbirlərin kompleks təyini üçün təbii-elmi əsas verir. Coğrafi təbəqə Yer kürəsinin ən mürəkkəb və müxtəlif komplekslərdən təşkil olunmuş hissəsidir. Onun əsas xüsusiyyətləri yer səthində təbii elementlərin uzun müddətli qarşılıqlı təsiri nəticəsində əmələ gəlmişdir. Yer bir planet kimi ayrı-ayrı təbəqələrdən təşkil olunmuşdur. Bu təbəqələrdən biri coğrafi təbəqə olub, digər təbəqələrlə müqayisədə çox mürəkkəb strukturaya və bir sıra fərqli əlamətlərə malikdir. Yerin coğrafi təbəqəsinin fərqli xüsusiyyətləri aşağıdakılardan ibarətdir: onun tərkibində maddələr üs aqreqat vəziyyətindədir (bərk, maye və qaz), onun  inkişafında eyni zamanda iki enerji mənbəyinin – xarici (günəşinin şüa enerjisi) və daxili (yerin daxilində radioaktiv elementlərinin parçalanmasından alınan enerji) enerjinin iştirakı və üzvi materiyanın – həyatın olması. Yerin coğrafi təbəqəsinin dörd sferadan (dörd təbəqədən) təşkil olunduğunu ilk dəfə rus təbiətşünası P.İ.Brounov göstərmişdir. O, yazırdı ki, bütün bu sferalar (litosfera, atmosfera, hidrosfera və biosfera) biri digəri içərisinə daxil olur və bir-birilə qarşılıqlı təsirdə olmaqla yerin xarici görünüşünü yaradır. Landşaftın strukturası, onun davamlılığı və dəyişgənliyi barədəki təsəvvürlərlə əlaqədar landşaft anlayışının nəzəri əsası, təbiətin mühafizəsi üçün tədbirlər silsiləsi hazırlanmasının başlanğıcıdır. «Landşaftın strukturası» anlayışı son illərdə öz məzmununu əsaslı dəyişmişdir. Bu «struktur» anlayışının ümumi elmi mənasının dəyişməsilə bağlıdır. Əvvəllər struktura hər şeydən əvvəl quruluş kimi təyin edilirdisə, 1976-cı ildən sonra struktura «Obyektlərin davamlılığı ilə əlaqədar olan birliyi, onların bütövlüyünün təmin olunması» kimi şərh edilir. Landşaftın strukturası termini ilk zamanlar yalnız «məkanın quruluşu», «landşaftın morfologiyası» «landşaftın morfoloji hissələrinin qarşılıqlı yerləşməsi» (landşaft, fasiya, mərz, məhəl) mənasında başa düşülürdü. «Landşaftın quruluşu», onun komponentləri arasındakı qarşılıqlı daxili əlaqənin xarakterində ifadə edilən, məkan daxilində yerləşən daha kiçik landşaft komplekslərinin ayrılmasıdır. V.B.Soçava (1963, s.58) landşaft strukturunu aşağıdakı kimi təyin edir. «Geosistem elementlərinin məcmuu (onun komponentləri arasındakı qarşılıqlı əlaqənin müxtəlifliyi), fəsli ritmika ilə səciyyələnən və bir sıra formalara transformasiya olunan müxtəlif komplekslərin ahəngdar birliyidir». Bu təyinatda komponentlər barədəki təsəvvürlər «landşaft strukturu» anlayışının məhəl və zaman etibarilə mənası məqsədəuyğun şəkildə əlaqələndirilir. Landşaft mürəkkəb təbii ərazi kompleksi kimi aşağıdakı əlamətlərilə səciyyələnir:
 1)təbii komponentlərin mövcud olması və həmin komponentlər arasında qarşılıqlı əlaqənin və təsirin xarakteri
 2)təbii ərazi komplekslərinin varlığı və morfoloji vahidləri əlaqə xarakteri;              3)komponentlər və TƏK sistemləri arasında qarşılıqlı əlaqə.
Komponentlərin Son 20-25 ildə coğrafi ədəbiyyatda «təbii ərazi kompleksi» anlayışını «geosistem» (coğrafi sistem) terminilə əvəz etmək təmayülü geniş yayılmışdır. Bu termin ilk dəfə 1963-cü ildə B.B.Soçava tərəfindən elmə gətirilmişdir. Onun fikrincə geosistem yer səthinin elə sahəsidir ki, burada təbii komponentlər sistemi arasında bir-birilə möhkəm əlaqə mövcuddurbii komplekslərin landşaft daxilində yerləşmə qaydası onun quruluşu adlanır. Yerin coğrafi təbəqəsinin xüsusiyyətlərindən biri onun təbii sferlərinin (litosfer, atmosfer, hidrosfer və biosfer) cəmləşərək sıx qarşılıqlı əlaqə nəticəsində yaratdığı müxtəliflik, təzadlıqdır. Bu sferlar arasındakı qarşılıqlı təsir xüsusi təbəqənin – landşaft sferasının əmələ gəlməsinə və ayrılmasına imkan verir. Landşaft sferası günəş enerjisinin Yer səthində həyatın inkişafı naminə daha məqsədəuyğun, müxtəlif enerji növlərinə çevrilməsinə xidmət edir. Quruda landşaft sferasına müasir aşınma təbəqəsi, yer səthilə təmasda olan hava qatı, yeraltı və yerüstü sular, torpaq, bitki örtüyü, canlı orqanizmlər və s. daxildir. Başqa sözlə landşaft sferası yer səthində müşahidə olunan təbii komplekslərin cəmidir. Landşaft sferası quru və okeanda müşahidə olunan landşaft komplekslərinin birliyidir. Coğrafi təbəqədən fərqli olaraq landşaft sferasının qalınlığı o qədər də çox olmayıb, bir neçə yüz metrlərlə ölçülür. Landşaft sferasına müasir aşınma təbəqəsi, torpaq-bitki örtüyü, heyvan orqanizmləri və havanın yer səthilə təmasda olan hissəsi daxildir. Atmosfer, litosfer və hidrosferin bir başa əlaqədə olan, birbirinə təmas edən və fəal qarşılıqlı təsirdə olan hissəsində xüsusi təbii komplekslər – landşaftlar əmələ gəlir. Göstərildiyi kimi, coğrafi təbəqədə belə əlaqə pərdəsi üçdür: atmosferlə – litosferin, atmosferlə – hidrosferin və hidrosferlə – litosferin qovuşduğu səthlər, daha doğrusu quru, okean səthi və okean dibi. Troposferdə qalınlığı 500-600 m-dən 1000-1500 m-dək olan aşağı təbəqə sərhəd zolağı, təmas və ya sürtünmə zolağı adı altında ayrılır. Atmosferin yuxarı təbəqələrində hava kütlələrinin sürtünmə təsiri müşahidə edilməyən və küləklərin sürətinin kəskin artdığı azad atmosfer zonası yerləşir. Sürtünmə və ya təmas təbəqəsinin yer səthindən 30-50 m hündürlüyədək olan aşağı hissəsi troposferin yer səthinə söykənən təbəqəsi kimi ayrılır. atmosferin 1,5-2 m yer səthindən yüksək olan ən aşağı horizontu mikroiqlim sferası və ya mikrosfera adlanır. Təbiətdə bir qrupp xüsusi mərtəbəlilik forması vardır ki, onun yaranması relyeflə, daha doğrusu quru səthində yüksəkliyin artması ilə əlaqədardır. Bu bir sıra mərtəbələrin ardıcıl olaraq bir-birini əvəz etməsində, xüsusilə istilik və su rejimində və bütün landşaftın strukturunda gedən dəyişiklərdə müşahidə edilir. Buraya ovalığın, yüksək düzənliyə, dağətəyinə, alçaq, orta və yüksək dağlığa ardıcıl olaraq keçmə daxildir. Landşaftın üfüqi quruluşu aşağıdakı kimi təyin edilir. Landşaftın üfüqi quruluşu onun tərkibinə daxil olan daha aşağı səviyyəli taksonomik vahidlərin və landşaft elementlərinin birləşməsidir. Genetik cəhətcə eyni olan maddə və enerji mübadiləsinin daima təkrarlandığı daha kiçik vahidlərin birləşməsi «morfoloji landşaft» və ya «landşaftın morfoloji strukturu adlanır». Landşaftın tərkibinə daxil olan və onun daxili qeyri uyğunluğunu yaradan vahidlər sistemi morfoloji vahidlərdir və onların əlaqəsi landşaftın morfoloji strukturunu yaradır. Landşaftın hündürlük və üfüqi strukturlarının təhlili göstərir ki, hər iki struktur sistemi bir-birilə sıx qarşılıqlı əlaqə şəraitində inkişaf edir və onları birbirindən təcrid olunmuş şəkildə təsəvvür etmək olmaz. Təbii proseslər və insanın təsərrüfat fəaliyyəti komplekslərin strukturunu yaradır və dəyişdirir. Bu amillərin hər ikisi müxtəlif formada təsir göstərir. Hər şeydən əvvəl onların təsiri altında komplekslərin şaquli strukturu pozulur, baş verən dəyişikliklər heç də həmişə üfüqi strukturanın yenidən qurulmasına səbəb olmur. Təbii komplekslərin strukturunda bir tərəfdən mürəkkəbləşmə müşahidə olunursa, digər tərəfdən sadələşmə gedir. Müasir təbii proseslər və  təsərrüfatın müxtəlif sahələri bütün hallarda yüksək səviyyəli komplekslərin inkişaf etdiyi ərazilərdə strukturanı bütövlükdə dəyişmir (məsələn, ölkə, zona, landşaft tipi daxilində). Onların əsaslı təsiri kiçik sahələrdə yerləşən aşağı səviyyəli komplekslərdə (fiziki-coğrafi rayon, landşaft növü, mərzdə), daha doğrusu lokal ərazilərdə baş verir.
             

Təsnifat məqsədindən asılı olaraq bölünən, fərqlənən eyni cinsli predmetlərin, təbii obyektlərin sistemləşmə yollarından biridir. Deməli, təbii komplekslərin bütövlükdə və ayrı-ayrılıqda (mərzin, fasiyanın, landşaftların) təsnifatını vermək olar. Lakin bir təsnifatda bütün dərəcələrdən olan təbii ərazi komplekslərini əhatə etmək olduqca çətindir. Təsnifat tədqiqat aparılan sahədə oxşar əlamətlərini və fərqli cəhətlərini, yerləşmə qaydalarını və komplekslərin tabeçilikdə olmasını (yəni kiçik vahidlərin böyüklərə tabe olmasını) aydınlaşdırmağa imkan yaradır. Təsnifatsız landşaft xəritələrinin tərtibi qeyri mümkündür. Təsnifat termininin bir-birilə əlaqədar iki anlayışdan ibarət olduğu qeyd edilir. a)təsnifatla bağlı fəaliyyətin məcmuu, daha doğrusu təsnif olunan obyektlərin əhəmiyyəti və öyrənilmə xassəsinə əsaslanan fəaliyyət – «bölgü qanunlarının» işlənib hazırlanması. b)təsnifatın nəticəsi cədvəl, qrafik, xəritə legendasında və s. əks olunur. Landşaft təsnifatında müxtəlif əsaslara və müxtəlif əlamətlərə görə bölgü aparıla bilinir. Adətən landşaft tədqiqatı zamanı landşaft sinfi, yarımsinfi, tipi və s. bölünərkən aşağıdakı əlamətlər nəzərdə tutulur:
1.Landşaftların xüsusiyyəti və onların komponentləri, burada təbii və antropogen elementlərin qarşılıqlı əlaqəsi, öz-özünə təşkil olunma və idarə etmə proseslərinin qarşılıqlı münasibəti, komponentlər arasında əlaqənin möhkəmliyi, bioloji məhsuldarlıq, əsas aparıcı komponentlərin səciyyəsi (meşə, çöl, yarımsəhra və s. landşaftlar), maddə və enerji mübadiləsi zamanı balans göstəriciləri; 2.Komponentlərin yerləşdiyi sahələrin xüsusiyyətlərinə, onların tutduqları və ya yayıldıqları ərazinin səciyyəsi, eyni cinslilik dərəcəsi, mürəkkəblik, onların tərkibinə daxil olan komplekslərin təzadlığı, aşağı səviyyəli coğrafi komplekslər, onların birləşmiş formaları və həmin komplekslər arasındakı əlaqənin intensivliyi.
Landşaftın təsnifatını «yuxarıdan» «aşağıya» doğru yaratmaq mümkün deyil. Bu metod tamamilə mücərrəd yoldur. Təsnifat konkret landşaftların öyrənilməsi və müqayisəsi, onların əmələ gəlməsinin ümumi əlamətləri, strukturu və morfoloji quruluşu nəzərə alınmaqla kiçik komplekslərin qruplaşması əsasında, yəni «aşağıdan» «yuxarıya» tabe prinsipinə uyğun yaradılmalıdır.  Bu isə landşaft xəritəsi tərtib etməyi tələb edir. Bu xəritələrin tərtibinin lazımi faktik materialların və hər bir landşaftın özünün təsnifatını aparmadan mümkün deyil. Xəritə tərtib edilərkən, elmi təsnifatda, səhvə yol vermək, iki tərəfli mövqe tutmaq olmaz. Elə ona görə də, coğrafiyada təsnifat problemi həmişə xəritələşmə ilə bağlı olmuşdur. Landşaftşünaslıq fiziki-coğrafiyasının müstəqil sahəsi kimi, coğrafi təbəqənin landşaft sferasının ümumi inkişaf qanunauyğunluqlarını, müxtəlif ərazilərin konkrekt landşaftlarını, oların tiplərini və onlara məxsus olan xüsusi təbii əlamətləri öyrənir. Deməli, landşaftşünaslıq hər hansı təbii ərazi komplekslərini deyil, onların tipoloji və morfoloji bölgülərini və tərkib hissələrini öyrənməklə məşquldur. Təbii komplekslər landşaft vahidindən daha böyük anlayış olub, bir sıra landşaftlardan təşkil olunur və fiziki coğrafiyanın taksonomik vahidlər sistemini yaradır. Landşaftdan (landşaft növündən) kiçik komplekslərə isə morfoloji hissələr kimi baxılır. Təbii ərazi komplekslərinin taksonomik və morfoloji vahidlərə bölünməsi coğrafi tədqiqatların metodikası nöqteyi-nəzərdən çox böyük əhəmiyyətə malikdir. Landşaftın morfoloji vahidlərinin öyrənilməsi çöl tədqiqatı metodunun tədbiqini tələb edirsə, fiziki-coğrafi rayonlaşma sxemlərinin hazırlanması əsasən kameral yolla aparılır. Başqa sözlə, landşaftşünasın çöl obyekti hər şeydən əvvəl landşaftın morfoloji vahidləri və tipoloji sisteminin kiçik bölgüləridir. Qeyd edildiyi kimi, hər bir coğrafi landşaft yalnız ona məxsus olan təbii ərazi komplekslərinə, daha doğrusu morfoloji hissələrə malikdir və həmin hissələr landşaft daxilində özlərinə məxsus müəyyən qanunauyğunluqla yerləşirlər. Bu nöqteyi-nəzərdən coğrafi landşaft daha kiçik təbii ərazi komplekslərinin qanunauyğun düzülmüş sistemidir. Onların düzülüşü və cəmi müəyyən struktur (hissələrin yerləşməsi) yaradır ki, bu da elmdə landşaftın morfoloji strukturu adlanır. Landşaftların morfoloji strukturunun öyrənilməsilə, landşaftşünaslığın xüsusi şöbəsi məşqul olur ki bu da coğrafiyada landşaftın morfologiyası adlanır. Landşaftın morfologiyası, daha doğrusu landşaft daxili müxtəlifliklər barədə məlumatlar Q.F.Morozovun, L.S.Berqin, L.Q.Ramenskinin, S.V.Kalesnikin işlərində verilmişdir. Lakin bu məsələyə dair N.A.Solnsev daha tam və hər tərəfli məlumat verir. Landşaftşünaslıq elmində morfoloji landşaft bölməsinin yaranması onun adı ilə bağlıdır. N.A.Solnsev və onun ardıcıllarının (A.A.Fedina, Q.N.Annenskaya, İ.İ.Mamay və b.) işlərində düzənlik landşaftları tərkibinə daxil olan bütün ərazi komplekslərini aydınlaşdırmağa və təyin etməyə, onların tabeçilik şəraitində yerləşməsini müəyyənləşdirməyə və çöl xəritələşməsi metodikasına dair dolğun məlumat verilir. Dağlıq ölkə landşaftlarının morfologiyasının öyrənilmə metodikası və artıqdı bu vaxta qədər zəif işlənmişdir. Landşaftın morfoloji bölgülərinin mərz və fasiyadan ibarət olmasını hələ 1938-ci ildə R.Q.Ramenski müəyyən etmiş, sonra isə N.A.Solnsev tərəfindən daha dəqiq əsaslandırılmışdır. Hazırda mərz və fasiya vahidlərinin ayrılmasını hamı qəbul edir. Eyni zamanda bu vahidlərə bir sıra keçid vahidlər-məhəl mürəkkəb mərz, yarımmərz əlavə edilmişdir. Təbii baxımından ən kiçik, bölünməz və eyni cinsli təbii ərazi kompleksi fasiyadır. Bu termin geologiyadan götürülmüş və 1945-ci ildə L.S.Berq tərəfindən landşaftşünaslıqda istifadə edilmişdir. Fasiya elə təbii ərazi kompleksidir ki, onun daxilində səth süxurlarının litoloji tərkibi, relyef və rütubətin miqdarı, mikroiqlim, torpaq örtüyü və biosenoz dəyişmir və eyni cinsli qalır  fasiyaya aşağıdakı tərifi verir. «Fasiya-ən kiçik (elementar) fiziki-coğrafi vahid olub, eyni yerləşmə və qidalanma şəraiti və bir biosenozla səciyyələnir. Fasiya bir mezorelyef elementi (və ya bir mikrorelyef formasında), eyni substrat (ana süxur), eyni hidroloji rejim, mikroiqlim və torpaq daxilində əmələ gəlir». Fasiyanın müxtəlifliyi mikro və mezorelyef formalarının müxtəlifliyilə təyin edilir. Adətən fasiya bir mikrorelyef formasını və ya onun bir hissəsini tutur. Məsələn, kiçik axmazlarda bəzən çayın keçmiş subasar terrası bataqlıq torpaqlar üzərində yayılmış qamış bitkilərilə örtülürsə, onun subasarüstü terrasları isə ətraf düzənliyin landşaft əlamətlərini özündə daşımaqla allüvial torpaqlar üzərində yulğun və biyan bitkilərlə səciyyələnir. Tutduğu əraziyə və aydın müşahidə olunmasına görə daha əhəmiyyətli mezorelyef, yataq boyu tirələr və onlar üzərində inkişaf etmiş fasiya 

qruplarıdır. Əlbəttə relyefin bu mezoforması düzənlik ərazilər üçün xarakterdir. Məsələn, Azərbaycanın Şirvan düzündə Turyançaynın qədim yatağına uyğun gələn Yeni arx tirəsinin zirvə hissəsində çəmən torpaqları üzərində böyürtkan, söyüd, kol bitkiləri fasiyası inkişaf etdiyi halda, onun yamaclarında çəmən-boz torpaqlar üzərində müxtəlif otlu biyanlı fasiya, yalarası çuxurlarda isə çəmən-boz torpaqlar üzərində şoran bitgilərindən ibarət fasiya qrupları yayılmışdır. Eyni zonal və azonal şəraitdə, bir landşaft daxilində fasiyanın differensiyasının əsas amili onun yerləşdiyi sahənin müxtəlifliyidir. Bundan əlavə fasiyanın  müxtəlif növlərinin əmələ gəlməsi landşaftın inkişafı ilə əlaqədardır. Əlbəttə, buraya fasiya sututarları sayının artması, qırılmış meşələrin yerində bataqlıqların əmələ gəlməsi və s. proseslər daxildir. Fasiyanın vəziyyəti, onun tutduğu sahə dedikdə yerli eroziya bazisi, yamacların səmtliyi, dikliyi və forması ilə səciyyələnən relyefin elementləri (təpənin və ya dərənin yamacı, zirvəsi, dabanı və s.) nəzərdə tutulur. Belə ki, çox da böyük və yüksək olmayan relyef forması hava kütlələrinin hərəkətinə müəyyən dərəcədə təsir göstərir, yer səthində küləyin istiqamətini və sürətini dəyişir, nəticədə atmosfer yağıntılarının relyef elementlərinə görə paylanması baş verir və həmin elementlərə görə fasiyaların müxtəlifliyi yaranır. Adətən dağ tirələri və ya təpələrinin külək tutan yamacları külək tutmayan yamaclara nisbətən atmosfer yağıntılarını az alır. Belə şəraitdə qar örtüyünün yamaclara görə paylanması diqqəti daha tez cəlb edir. Qar dağ tirəsinin zirvəsindən külək tutan yamaclara doğru hərəkət edərək, orada toplanır və relyefin alçaq sahələrində uzun müddət saxlanır. Relyef səthinin mailliyi yerli hava kütlələrinin sirkulyasiyasına təsir göstərir. Gecələr soyumuş hava hipsometrik cəhətcə alçaq sahələrə doğru axır və temperatur inversiyası yaradır. Müşahidələr göstərir ki tirənin və ya təpənin zirvəsində, yamacların yuxarı hissəsində şaxtasız günlərin sayı, açıq sahələrə nisbətən 20 gün çox, çökəkliklərdə isə 25 gün az olur. Fasiya daxilində günəş radiasiyasının paylanması yamacların ekspozisiyasından çox asılıdır. Mülayim enliklərdə şimal səmtli yamaclar bütün il boyu üfüqi səth günəş radiyasiyasını nisbətən az alırsa, cənub yamaclar çox alır. Qış aylarında bu fərq yaya nisbətən daha çox olur. Yamacların dikliyi də günəş radiasiyasının paylanmasına müəyyən dərəcədə təsir göstərir. Qışda günəş üfiq üzərində dayanarkən, dik cənub yamaclar maili yamaclara nisbətən bir neçə dəfə çox radiyasiya alırsa, şimal yamaclar isə heç vaxt düz radiasiyanı almır, yada cənub səmtli dik yamaclarda radiyasiyanın miqdarı azalır, çünki günorta vaxtı günəş şüaları yer səthinə küt bucaq altına düşür.  500 şimal enliyində dikliyi 450 olan cənub yamaclar üfuqi ərazi səthlərinə nisbətən iki dəfə az düz günəş radiasiyası alır. Relyef səthinin mailliyi fasiyaların yerləşdiyi sahələr üzrə rütubətin və bərk materialların paylanmasına xidmət edən əsas amillərdən biridir. Axının sürətli olması, həll olmuş maddələrin və iri materialların aparılması yamacın dikliyindən və formasından asılıdır. Yamacların səmtindən asılı olaraq buxarlanmanın intensivliyi dəyişir və hər bir fasiya daxilində su rejiminin əmələ gəlməsi və tənzimlənməsində ekspozisiya əsas amillərdən birinə çevrilir. Ərazinin nisbi yüksəkliyi yeraltı suların dərinlik şəraitini təyin edir ki, bu da öz növbəsində düzənliklərdə fasiyaların yaranmasında əsas amillərdən biridir. Bütün bunlardan məlum olur ki, hər bir kompleksin müxtəlif relyefə malik olması istilik və su rejiminə mineral maddələrin gəlir və çıxarının münasibətinə görə bir-birindən fərqlənməsinə gətirib çıxarır. Bu o deməkdir ki, bir landşaft daxilində hər bir fasiya eyni tipli substrata eyni ekoloji və ya qidalanma şəraitinə uyğun olmalıdır. Digər landşaftlar daxilində isə təxminən eyni analoji fasiyalarda başqa qidalanma şəraiti olacaqdır. Çünki fasiyaların yerləşdiyi landşaft sahələri tamamilə başqa iqlim, dağ süxurları şəraitində və bütövlükdə landşaftı başqa landşaftlardan fərqləndirən inkişaf tarixi fonunda əmələ gəlir. Ayrı-ayrı fasiyalara aid olan ərazi daxilində müvafiq təbii şəraitdə yalnız bir biosenoz yaranır. Bu və ya digər sahədə yaşayan orqanizmlər qidalanmanın qarşılıqlı təsirini hiss edir, onu fəal surətdə dəyişdirir, yeni torpaq yaradır, ilkin mikroiqlim dəyişir, su balansını və geokimyəvi 
proseslərin xarakterini inkişaf etdirir. Beləliklə, bir konkret ərazi daxilində bitki və heyvanat aləmi qeyri-üzvi komponentlərlə birlikdə sadə, bölünməz coğrafi kompleksi fasiyanı əmələ gətirir. Fasiya landşaftlar daxilində canlı orqanizmlərdə olan hüceyrələr kimi, enerji və geokimyəvi proseslərin yarandığı ilkin özəkdir. Bəzi tədqiqatçılar (A.Q.İsaçenko) landşaftlar daxilində baş verən maddələr mübadiləsinin, enerji və maddələrin çevrilməsi proseslərinin öyrənilməsini fasiyadan başlamağı təklif edirlər. Lakin fasiyaya maddə və enerjinin dövranını yaradan müstəqil qapalı sistem kimi baxmaq olmaz. Fasiyalar bir-birilə sıx qarşılıqlı əlaqə şəraitində yerləşirlər. Adətən, fasiyalarda profil boyunca qanunauyğun olaraq relyef dəyişir və fasiya cərgələri yaranır. Relyefin müsbət və mənfi formalarını əhatə edən fasiyaların tam cərgəsi bir və bir neçə qonşu mərzlər arasında əlaqə yaradır. Tipik fasiya cərgələrinin öyrənilməsi landşaftın dinamikasını izah etməkdə tədqiqatçılara yaxından kömək edir. Fasiyaların təsnifatı da fasiya cərgələrinin təhlilinə əsaslanır. Landşaftın təbii inkişaf prosesi, insanların təsərrüfat fəaliyyətinin təsiri altında, onun tam dəyişməsi ilk növbədə bitki örtüyünün xarakterindən görünür. Elə ona görə də N.A.Solnsev əsas, yeni təbii və törəmə fasiyaları fərqləndirməyi təklif edir. İnkişaf –keyfiyyətcə bir vəziyyətdən başqasına keçməyin ən yüksək hərəkət formasıdır. İnkişaf obyektlərin ilkin vəziyyətinə qayıda bilməyən, dönməyən qanunauyğun dəyişkənliyidir. Landşaftın təkamülü onun müxtəlif tipli dəyişkənliklərini səciyyələndirən ən yüksək səviyyəli anlayışlar sistemidir (fəaliyyət – dinamika- inkişaf). Landşaftın inkişafı dönməyən mütərəqqi dəyişkənliklərlə müşayət olunur və landşaftın strukturları ardıcıl olaraq biri digərini, başqasını əvəz edir. Landşaft strukturunun dəyişməsi bir qayda olaraq eyni vaxtada təsir göstərən xarici və daxili amillərlə bağlı bir kompleksin digərilə əvəz olunması formasında baş verir. Landşaftın inkişafının səbəblərinə kosmik, tektonik, antropogentexnogen, yüksək dərəcəli təbii ərazi komplekslərinin məkamülü ilə əlaqədar olan tədrici inkişaf formaları daxildir. Daxili səbəblərə landşaftın fəaliyyəti prosesində komponentlərin qarşılıqlı təsirində müşahidə olunan bir-birinə zidd hərəkətlər aiddir. Belə dəyişmələrə atmosferin ümumi sirkulyasiyasını, yer qabığının qalxmasını və enməsini, okean suların transqressiya və reqressiyasını, materik buzlaqlarını və s. aid etmək olar. Xarici təsir landşaftın inkişafının normal vəziyyətini yalnız bu və ya digər istiqamətə (sürətləndirmək və ya zəiflətmək) yönəltmək deyil, bəzən onun inkişafını dayandırır, hətta landşaftı məhv edir. Belə ki, dördüncü dövrdə bir sıra landşaftı məhv edir. Belə ki, dördüncü dövrdə bir sıra landşaft tipləri, yarımtipləri və onun küllü miqdarda morfoloji hissələri materik buz örtüyünün altında qalaraq, tamamilə məhv oldu və nəticədə göstərilən komplekslərin yerində keyfiyyətcə fərqli yeni landşaft kompleksləri əmələ gəldi. Dəniz transqressiyaları nəticəsində ilkin  komplekslər aradan çıxır və yenisi yaranır, daha doğrusu sualtı landşaftlara çevrilir. Öz-özünə inkişaf prosesini insanın gözü qarşısında tez-tez dəyişikliyə məruz qalan sadə coğrafi komplekslərin öyrənilməsi zamanı aydınlaşdırmaq asandır. Məsələn, göl çuxurunun genişlənməsi, çay sularının yataqdan çıxması, meşənin çöl üzərində hərəkəti, yarğanın deltanın böyüməsi və s. Bu proseslər landşaftın morfoloji quruluşunun və strukturunun dəyişməsində və onun tamamilə yenidən qurulmasında iştirak edir. Lakin bunun üçün uzun müddətli vaxt tələb olunur. Landşaft öyrənilərkən onun morfoloji strukturu təhlil edilir. Landşaft komplekslərində fasiləsiz olaraq yeni elementlər, yeni fasiyalar əmələ gəlir ki, bu köhnə komplekslər yerində yeni landşaftların yaranmasına doğru gedən dəyişiklikləri göstərir. V.B.Polınov və L.S.Berq hər bir landşaftda müxtəlif yaşlı elementlərin olduğunu diqqətlə öyrənməyi məsləhət görürlər. Landşaftın genezisi, onun meydana gəlməsinə və müasir dinamik vəziyyətin yaranmasına səbəb olan proseslərin cəmidir. Landşaftın törəməsi adətən onda əmələ gətirən əsas amillərlə əlaqədar olub, bir landşaftın digərilə əvəz olunmasına şərait yaradır. Müasir landşaftların yaranması və əmələ gəlməsi paleocoğrafi, arxeoloji və tarixi metodların köməyi, morfoloji strukturların və proseslərin təhlililə müəyyən edilir. Ona görə də, tədqiqatlar arasındakı müddətin uzunluğu elə olmalıdır ki, müasir landşaftların strukturunu və xüsusiyyətlərini yaradan prosesləri və onların nəticələrini aydınlaşdırmağa imkan verə bilsin. Coğrafi təbəqə daxilində ərazi differensiasiyasının yaranmasının əsas səbəbi onun ayrı-ayrı hissələrində inkişaf şəraitinin rəngbə-rəngliyidir. İnkişafın qeyri bərabərliyi, coğrafi təbəqədə fiziki-coğrafi differensiyasiyanın iki növünü-regional vəl okal ayrılmağa imkan verir. Regional differensiasiya coğrafi prosesləri şərtləndirən iki əsas enerji mənbəyindən və onların münasibətindən asılıdır:
 1.Günəşin şüa enerjisi.
 2.Yerin daxili enerjisi. Hər iki amil məkan və zaman etibarilə özünü qeyribərabər göstərir ki, bunun nəticəsində coğrafi təbəqənin landşaft sferasında iki böyük (ümumi) differensiasiya qanunauyğunluğu- zonallıq və  azonallıq yaranır. Enlik zonallığı dedikdə bütün coğrafi proseslərin və  təbii komplekslərin ekvatordan qütblərə doğru dəyişməsi başa düşülür. V.V.Dokuçayev xüsusi təbii qanun kimi coğrafi enlik zonallığı qanununu əsaslandırdıqdan sonra, landşaft zonaları haqqında təlim bütün tədqiqatçılar tərəfindən qəbul edildi və bu coğrafiya elmi nəzəriyyəsinə daxil oldu. Zonallığın yaranmasının əsas və ilkin səbəbləri aşağıdakılardan ibarətdir:
 a)Yerin kürə şəklində olması, daha doğrusu, Yerin forması və böyüklüyü ilə əlaqədar olaraq, günəş radiasiyasının enliklər üzrə qeyri-bərabər paylanması və günəş şüalarının yer səthinə müxtəlif bucaqlar altında düşməsidir: 
b)yer oxunun orbit müstəvisinə mailli (66,50) olması ilə əlaqədar günəş radiasiyasının onun səthinə fəsillər üzrə qeyri-bərabər daxil olması.
v)Yerin öz oxu ətrafında fırlanması (sutkalıq hərəkəti) cisimlərin, hadisələrin, o cümlədən hava kütlələri hərəkətinin şimal yarımkürədə sağa, cənubda sola  meyl etməsinə səbəb olur ki, bu da öz növbəsində zonalıq sxemində əlavə mürəkkəbliklərin yaranması ilə nəticələnir. Enlik zonallığı yer səthində bir və ya bir neçə materiki əhatə edən geniş zolaq şəklində uzanmaqla, istilik və rütubətin (hidrotermik rejimlə) münasibəti, ekzogen proseslərin intensivlik dərəcəsi, torpaq və bitki tiplərinin üstünlüyü, landşaftın müvafiq zonal tipinin hakim olması ilə səciyyələnir. «Landşaft zonaları» anlayışını «coğrafi zona» və «təbii zona» terminləri ilə eyniləşdirmək və onları bir-birinin sinonimii hesab etmək məqsədəuyğun deyil. Təbii zonaya torpaq, bitki, hidroloji, biokimyəvi və okean dibində çöküntü toplanan zonalar və s. daxildir. Özünün əhəmiyyətinə görə «coğrafi zona» anlayışı daha geniş və hərtərəfli mövqe tutmaqla, kənd təsərrüfatı zonalarını, faydalı qazıntıların yerləşmə zonalarını və başqa qanunauyğunluqları birləşdirir. Bütün yuxarıda deyilənləri ümumiləşdirməklə temperatur və rütubətin münasibətinin xarakterini nəzərə alsaq, ayrı-ayrı fiziki-coğrafi qurşaqlar daxilində aşağıdakı üfüqi landşaft zonalarını və yarımzonalarını ayırmaq olar: 
1.şimal soyuq qurşağın landşaft zonaları: 
a)arktika səhraları;
b)tundra və 
v)meşə-tundra. 
2.Mülayim qurşağın landşaft zonaları. Bu qurşağın isti ölkələrə doğru çevrilmiş sərhəddi (şimal yarımkürədə cənub, əks yarımkürədə şimal sərhəddi) illik izotermii +200 olan sahələrə müvafiq gəlməklə, hər iki yarımkürədə təxminən 30-cu paralelin üzərinə düşür. Mülayim qurşaq daxilində aşağıdakı təbii landşaft zonaları fərqləndirilir: 
1)Tayqa, 2)qarışıq və enliyarpaqlı meşələr, 3)meşəçöl, 4)çöl, 5)yarımsəhra, 6)səhra, 7)Aralıq dənizi zonaları, 8)həmişəyaşıl və qarışıq subtropik meşələr zonası, 9)subtropik savanna zonası, 10)subtropik səhra və yarəmsəhra zonası. 3.İsti qurşağın landşaft zonaları. Bu qurşağın şimal və cənub sərhədləri +20oli illik izoterm xəttinə uyğun gəlir. Bu qurşaq daxilində aşağıdakı landşaft zonaları vardır: 1)tropik meşələr zonası;
 2)tropik savannalar. Bu zona isti qurşaq daxilində daha geniş sahə tutur,
 3)tropik səhra zonası, 
4)rütubətli ekvatorial meşə zonası. Bu zona Yer kürəsində ən məhsuldar və qədim landşaftlara malik olub, özünün həmişəyaşıl meşələrilə səciyyələnir.
Landşaftşünaslıq müstəqil elm kimi meydana gəldiyi ilk gündən, cəmiyyətin yaşayıb, inkişaf etməsi üçün ən vacib  təsərrüfat məsələlərini həll etməyi qarşıya qoyur. İlk zamanlar həmin məsələlər sırasına kənd təsərrüfatı, meşəçilik, meliorasiya problemləri kimi vacib sahələr daxil olmuşdur. Landşaftşünaslığın bir elm kimi sürətli inkişaf etdiyi  müasir dövrdə kompleks tədqiqatların nəticələrindən ərazilərin mühəndislik məqsədilə mənimsənilməsi, şəhərsalma işləri, rayonların planlaşdırılması, rekreasiya, tibb, yol tikintisi, memarlır və başqa sahələrdə müvəffəqiyyətlə istifadə edilir. Müasir dövrdə tətbiqi landşaftşünaslığın əhəmiyyəti hər şeydən əvvəl, təbiətlə cəmiyyətin qarşılıqlı təsir problemlərinin həlli prosesində müəyyən edilir. Lakin bu proses tam nəzəri istiqamətdə deyil, təcrübə ilə qarşılıqlı, paralel, daha doğrusu konstruktiv şəkildə həyata keçirilməlidir. Tətbiqi landşaft işlərin son nəticəsi kompleks ərazi planlaşdırma xəritələrinin tərtibinə xidmət etməlidir. Belə xəritələrin tərtib olunma təcrübəsi Rusiyada və xaricdə çoxdan məlumdur. Bu tip xəritələrdə istehsalın və iqtisadiyyatın yüksəlməsinə, təbiətin mühafihəsi üçün lazımi işlərin həyata keçirilməsinə yönəlmiş ən məqsədyönlü tədbirlər toplusundan istifadə etməyi nəzərdə tutan landşaftların qruplaşması təklifləri göstərilməlidir.
Təbii landşaftşünaslığın böyük gələcəyi olan istiqamətlərindən biri də meliorativ tədqiqatlardır. Meliorasiya – təbii şəraitin, daha doğrusu landşaft komplekslərinin yaxşılaşdırılmasına doğru yönəldilmiş tədbirlər sistemidir. Meliorativ tədbirlər, onların əsaslandırılması, hər şeydən əvvəl, dəqiq landşaft xəritələşməsi və onun təhlilini tələb edir. Bu məqsəd üçün ilk növbədə coğrafi sistemlərin təbii meliorativ vəziyyətlərinin öyrənilməsi nəzərdə tutulur. Məsələn, ifrat nəmlənmə şəraiti kifayət qədər çoxlu amillər toplusunun qarşılıqlı əlaqəsilə müəyyən edilir. Bu amillər cərgəsinə atmosfer yağıntılarının miqdarı ilə buxarlanma qabiliyyətinin münasibəti, təbii drenaj şəraiti (relyef formalarından asılılıq, səthin mailliyi, anna süxurların mexaniki tərkibi və qalıqlığı), hidrogeoloji şərait, çay dərələrinin sıxlığı və dərinliyi daxildir. Bütün bunlar torpaqların meliorativ vəziyyətini kompleks landş8aft metodu ilə qiymətləndirməyə imkan verir. Meliorativ tədbirlərə adətən landşaft növləri və mərzlər cavab verməklə, onlar meliorasiya olunacaq torpaq tiplərini özündə birləşdirir. Meliorasiya anlayışı, sözün əsl mənasında, təbii komplekslərə, onların yaxşılaşması naminə, çox saylı təsir formalarıdır. Bu prosesdə landşaft komplekslərinin strukturu kənd təsərrüfatı, mühəndis, rekreasiya və blaşqa məqsədlər üçün mənimsənilmənin yaxşılaşması istiqamətində inkişaf etdirilir. Burada təsir obyekti landşaftın hər hansı komponenti (su rejimi, torpaq, bitki örtüyü, relyef formaları və ya geomorfoloji proseslər və s.) ola bilər. Lakin son nəticə mütləq meliorasiyanın xeyrinə həll edilməklə kompolnentlərlə coğrafi sistemlər arasında əlaqə yaranmalı və bu əlaqədən insanlar şüurlu istifadə etməlidirlər. Müasir dövrdə, meliorativ təsirlərin müxtəlif metodları mövcuddur. Bunlar arasında hidrotexniki (mühəndis), fitomeliorasiya (ağac, kol və ot bitkilərindən istifadə etməklə komplekssin vəziyyətini yaxşılaşdırmaq), kimyəvi (torpaqlara əhəngin verilməsi, şoranlıqların meliorasiyası, gübrələrin verilməsi və s.) meliorasiya növləri ayrılır.
Müasir dövrdə faydalı qazıntıların axtarışı üçün landşaft tədqiqatlarının əhəmiyyəti əvəz edilməz olub, təbii komplekslərin tərkib hissəsi olan litoloji əsasla sıx bağlıdır. Ona görə də, landşaft komplekslərinin maddi tərkibinin öyrənilməsi, onların inkişaf tarixinin aydınlaşdırılması, ərazinin coğrafi şəraiti və faydalı qazıntıların axtarış proqnozu üçün lazımi məlumatları verməyə imkan yaradır. Landşaft kompleksləri ilə çökmə mənşəli faydalı qazıntıların daha sıx əlaqədə olduğu çoxdan məlumdur. Landşaft- tektonik qanunauyğunluğun birliyi, onların əlaqəsi filiz əmələgəlmənin, kömürün, duzun, neftin, şistin çökmə yolu ilə yaranmasına səbəb olur. Çökmə mənşəli faydalı qazıntıların toplandığı ən böyük filiz yataqları quru və su landşaftları arasındakı keçid zonaya müvafiq gəlir. Məlumdur ki, elmi-texniki inqilabadək, sənayenin inkişafında insan əməyinin bəzi formaları maşınla əvəz olunmuşdur. bu da insan əməyinin məhsuldarlığını  artırmış və ilk dəfə təbiət qüvvələrindən (külək, subuxarı, elektrik və s.) sənayedə istifadə etməyə imkan vermişdir. Bütün bunlar elmi-texniki və sosial-iqtisadi inkişafın sürətli tərəqqisi ilə bağlı idi. XVII-XIX əsrlərdə kapitalizm cəmiyyətinin tərəqqisi ilə bağlı olaraq sənayenin inkişafı daha da sürətlənmişdir. Avropada meşənin intensiv qırılması XIX əsrdə daha da qüvvətlənmişdir. Tədqiqatlar göstərir ki, hələ XVI əsrdə, feodalizm dövründə, Avropada ağacdan emal edilən kənd təsərrüfatı alətləri və digər məhsullar üçün meşə materialları qıtlıq edirdi. Tədqiqatlar göstərir ki, bioloji aləmdə antropogen dəyişmə prosesinin sürəti müxtəlif olmuşdur. Məsələn, Avropada meşənin qırılması orta əsrlərdən XIX əsrədək kifayət qədər intensiv getmişdirsə, ABŞ-da koloniya hökmranlığı 150-200 il davam etmiş və həmin ölkələrin landşaftını əsaslı dəyişdirmişdir. Latın Amerikası ölkələrində təbii landşaftın antropogen dəyişikliklərə məruz qalması nisbətən yaxınlarda başlamış, mənimsənilən torpaq sahələri ərazi etibarı ilə azdır. Elə buna görə də, orada ilkin landşaftlar kifayət qədər çox saxlanmışdır. Cənubi və Cənub-Şərqi Asiyada əhalinin məskunlaşması çox qədim və həddən artıq çox olmasına baxmayaraq, becərilən torpaq sahəsi nisbətən azdır.
    Bu sahədə ən aktual və ümumi nəzəri məsələlər sırasına aşağıdakılar daxildir. 
1. İnsanın təsərrüfat fəaliyyəti ilə əlaqədar təbii komplekslərin antropogen fəaliyyəti ilə əlaqədar təbii komplekslərin antropogen landşaftlara transformasiyasının intensivliyi və onun dəyişmə istiqaməti strukturunun öyrənilməsi;
 2. Antropogen təsir nəticəsində əmələ gəlmiş komplekslərin və onların təbii əsasları arasında yaranmış yeni daxili və xarici əlaqələrin təhlili; 
3. Bir amil kimi insanın təsərrüfat fəaliyyəti ilə dəyişilmiş və xüsusi antropogen komplekslərinin, yəni tip, növ və ya mərzin (meliorasiya, kənd təsərrüfatı, rekreasiya və s.) qiymətləndirilməsi; 
4. Təbii landşaftlandan antropogen komplekslərə keçmiş və dəyişməyən, onlarda özünün ilkin əlamətlərini saxlamış, davamlılıq və avtonom əlaqə xüsusiyyətlərinin və ən vacib strukturların tədqiqi. Antropogen landşaftlar bir sıra əlamətlərinə və xüsusiyyətlərinə görə ilkin komplekslərdən fərqlənirlər. Bu landşaftların səciyyəvi cəhəti onlarda su və istilik balansının, bioloji və biokimyəvi dövranın, torpaq proseslərinin inkişaf istiqamətlərinin və s. yenidən qürülması və əsaslı dəyişməsidir. Bütün bu əlamətlər müasir texnologiya insanın təsərrüfat fəaliyyətinin istiqaməti və onun təcrübi məqsəd üçün tətbiq etdiyi metodun xarakteri ilə bağlıdır. Müasir landşaftşünaslığın və onun tərkib hissəsi olan antropogen landşaftın ən vacib və təxirə salınmaz problemləri aşağıdakılardan ibarətdir (bu problemlər ayrıayrı konkret regional və landşaft zonalarının tədqiqi üçün nəzərdə tutulur):
 1.Antropogen landşaftların təbii xüsusiyyətlərinin, onun dinamikasını və inkişaf kateqoriyası mərhələlərinin tədqiqi: 
2.Antropogen landşaft komplekslərinin yaşının bərpası və onların (tarixi nöqteyi-nəzərdən) inkişafının xronoloji ardıcıllıqla izahı; 
3.Tipoloji və ya morfoloji antropogen landşaft vahidləri strukturunun yaradılması, onların xəritəyə köçürülməsi, tipologiyası və təsnifatı;
4.Antropogen komplekslərin çöl tədqiqatı metodlarının işlənib hazırlanması; 
5.Antropogen landşaftların tədqiqi prosesində regional vahidlərin müəyyən edilməsi; 
6.Basdırılmış qədim yaşayış məntəqələri (seliteb) landşaft komplekslərinin öyrənilməsi və xəritələşdirilməsi; 
7.Qədim əkinçilik təsərrüfatının bərpası (qədim suvarma kanallarının, suvarma və dəmyə əkinçiliyinin və s.) və bununla əlaqədar təbii landşafta təsir dərəcəsinin təyini (meşənin illik qırılma sürətinin təyini və s.); 
8.Antropogen landşaftların proqnozlaşmasının nəzəri əsaslarının işlənib 
hazırlanması. Antropogen landşaftların təsnifatı müasir landşaftşünaslığın hələlik nisbətən yeni və zəif işlənmiş problemlərindən biri olub, onun tam həyata keçirilməsi həmin komplekslərin çöl tədqiqatı və xəritələşməsi sahəsində əldə edilən nailiyyətlərindən asılıdır.
Dəyişilmiş landşaftlar aşağıdakı kimi verilir: 
1.Zəif dəyişilmiş (insanın təsiri ayrı-ayrı komponentlərdə müşahidə olunur və əsas təbii əlaqə, müvazinət pozulmamış qalır). 
2.Pozulmuş (qüvvətli dəyişilmiş), uzun müddətli təsərrüfat təsirinə məruz qalmış komplekslərin strukturu pozulmuş, eroziya, deflyasiya, şorlaşma, suyun çirklənməsi və s. proseslərin inkişaf etdiyi landşaftlar. 
3.Dəyişilmiş və ya xüsusi mədəni landşaftlar. Burada təbii əlaqə elmi əsaslar üzrə, cəmiyyətin xeyrinə dəyişir.
Antropogen landşaftları altı qruppa bölürlər:
1.təcrübi olaraq dəyişməyən, yəni ilkin vəziyyətini saxlayan (buzlaqlar, qoruqlar, həddən artıq arid səhralar); 
2.zəif dəyişilmiş, yəni təbii əlaqələrin əsasən pozulmadığı sahələr (səmərəli istifadə edilən meşələr, təbii çəmənliklər, otlaqlar, su tuturlar, milli parklar və s.); 

3.təbii ehtiyatlardan uzun müddət səmərəsiz istifadə nəticəsində əmələ gələn pozulmuş komplekslər (səhralaşma, rütubətli zonalarda qırılmış meşələr yerində bataqlıqların, makvis tipli kolluqların əmələ gəlməsi və s.); 
4.qüvvətli pozulmuş və ya antropogen bedlend (erozion bedlend, təkrar şoranlıqlar və bataqlıqların əmələ gəlməsi, qumların hərəkəti, antropogen karst və s.); 
5.dəyişilmiş və ya mədəni komplekslər (əkin sahələri, bağlar, çox illik mədəni bitkilər sahəsi, səhralardakı antropogen oazislər, rekreasiya bazaları və s.); 
6.təbii amillər əsasında insanlar tərəfindən yaradılan süni obyektlər (şəhər, kənd, 
bənd, su anbarı, yol və s.).
Nəticə:Dəyişilməmiş,ilkin təbii landşaftlara yalnız insan ayağı dəyməmiş,az mənimsənilmiş ərazilərdə (Antarktida və Aarktika) yaxud yüksək dağlıq yerlərdə rast gəlmək mümkündür.Zəif dəyişilmiş landşaftlara insan fəaliyyəti ilə yalnız bəzi törəmə komponentləri (məsələn:heyvalar aləmi və s.)dəyişilmiş landşaftlara aid edilir.Bu landşaftlarda əsas təbii əlaqələr pozulmamışdır.insanların təsərrüfat fəaliyyəti artıb genişləndikcə ətraf mühitə təsiri də güclənir.nəticədə bir çox bitki və heyvanların həmçinin insanın yaşayış mühiti pisləşir.əsas ekoloji problemlərə ozon qatının deşilməsi, qlobal istiləşmə, səhralaşma, quraqlıq, sənaye bölgələrində tullantılardan əmələ gələn terrikon təpələrinin çoxalması torpaqların sıradan çıxması hidrosferin çirklənməsi və turş sulu yağışlar.
Landşaftın öyrənilməsi fənnlərarası xarakter daşıyır və müxtəlif təbiət, texniki və ictimai elmlərlə əlaqədə olur. Müasir landşaftşünaslığın əsas məsələsi təbiətdən istifadə etmənin planlaşdırılmasını elmi cəhətdən əsaslandırmaqdır. Bunun üçün landşaftın strukturunu, dinamikasını, təbii qarşılıqlı əlaqələrin və prosseslərin inkişafının xassələri və qanuna uyğunluqları hərtərəfli öyrənilməlidir. Mədəni landşaftın öyrənilməsi məsələsi dahi mürəkkəbdir. Birinci dərəcəli əhəmiyyətli  məsələ landşaftın antropogen təsirlərə dayanıqlığı, onların həcmi və həddi mümkünlüyü hesab edilir. Əgər təsirlərin həcmi həddi mümkünlüyü aşarsa müəyyən bir regionda və ya bütün planetdə landşaft sisteminin strukturunun və tarazlılığının pozulmasına gətirib çıxara bilər.

3.Ш.Ə. Ящмядов, C.А. Султанов-LANDŞAFTŞÜNASLIQDAN QISA MƏLUMAT.bakı 2009
 4. Л.О.Карпачевский. Зеркало ландшафта. Москва, 1983.
 5. А.С.Викторов. Рисунок ландшафта. Москва, 1986.
 6. В.М.Чупахин, М.В.Андриишин «Ландшафты и землеустройство». Москва

